
Shri Padmavati Sahasranama Stotram

ஶ்ரீபத்³மாவதீஸஹஸ்ரநாமஸ்தோத்ரம்

ௐ ஶ்ரீக³ணேஶாய நம: ।
பை⁴ரவ உவாச -

ஶ்ரீஶைலஶிக²ராஸீநம் தே³வீஶம் பரமேஶ்வரம் ।
ப்ரஹஸந்தம் விரூபாக்ஷம் க³ணக³ந்த⁴ர்வஸேவிதம் ॥ 1॥
ப்³ரஹ்மோபேந்த்³ரேந்த்³ரசந்த்³ரார்ககு³ருபா⁴ர்க³வபூஜிதம் ।
நாக³யஜ்ஞோபவீதம் ச பூ⁴திபூ⁴ஷிதவிக்³ரஹம் ॥ 2॥
த்ரிஶூலக²ட்வாங்க³த⁴ரம் ஶரஹஸ்தம் பிநாகிநம் ।
ஜடாஜூடோஜ்ஜ்வலம் தே³வம் க³ங்கா³த⁴ரமுமேஶ்வரம் ॥ 3॥
ஜயந்தம் மநஸா தத்த்வம் த்⁴யாநோந்மீலிதலோசநம் ।
உப⁴யா பரயா ப⁴க்த்யா ஸேவிதாங்க்⁴ரிஸரோருஹம் ॥ 4॥
ப்ரஸந்நவத³நம் தே³வம் கருணபூர்ணமாநஸம் ।
ப்ராணம்யோத்தா²ய ருத்³ராணீ பை⁴ரவம் வாக்யமப்³ரவீத் ॥ 5॥
ௐ ப⁴க³வந் தே³வதே³வேஶ ப⁴க்தாநுக்³ரஹகாரக ।
ஶரண்யம் வரதே³ஶாந த்ரிநேத்ர த்ரிபுராந்தக ॥ 6॥
த்வமாத்மா ஜக³தாம் ஸாக்ஷீ த்வம் தத்த்வம் வேத³வித்பர: ।
த்வம் தந்த்ரவாதீ³ மந்த்ரேஶோ நேத்ரேஶோ கோ⁴ரபை⁴ரவ: ॥ 7॥
ஹாடகேஶ்வர ஈஶோऽஸி நாக³ராஜோபஸேவித: ।
ஶ்ரீஸர்வஜ்ஞேஶ்வரீ தே³வீ பரா பத்³மாவதீதி யா ॥ 8॥
தஸ்யா நாமஸஹஸ்ரம் மே வக்துமர்ஹஸி பை⁴ரவ ।
பை⁴ரவ உவாச -

தே³வதே³வீதி யா தே³வி ஶ்ரீஸர்வஜ்ஞேஶ்வரேஶ்வரீ ॥ 9॥
பத்³மாவதீதி யா தே³வி மஹாசீநத்³ருமாஶ்ரயா ।
ஶ்ரீபு³த்³தோ⁴பாஸிதா வித்³யா மஹாவித்³யாதீ⁴தே³வதா ॥ 10॥

பரப்³ரஹ்ம பரா தே³வீ அதா⁴ராம்நாயநாயகீ ।
விம்ஶாக்ஷரீ ச கமலா கமலாக்ஷீ ச பஞ்சமீ ॥ 11॥
தஸ்யா நாமஸஹஸ்ரம் தே வக்ஷ்யே பரமது³ர்லப⁴ம் ।
ஸ்துத்யம் புண்யப்ரத³ம் புண்யம் ஸர்வதே³வாதி³பூஜிதம் ॥ 12॥
ஸர்வபாபப்ரஶமநம் ஸர்வவைரிநிஷூத³நம் ।
ஸர்வரோக³ஹரம் தே³வி ஸர்வோபத்³ரவநாஶநம் ॥ 13॥
பூஜாகோடிஸமம் தி³வ்யம் ஸர்வதா³ரித்³ர்யநாஶநம் ।
லக்ஷ்மீப்ரத³ம் ச த⁴நத³ம் வித்³யாஶ்சாதுர்யகாரணம் ॥ 14॥
ஸர்வஶாபூரகம் ஸாத்⁴யமஷ்டஸித்³தி⁴ப்ரதா³யகம் ।
வேத³தத்த்வம் தந்த்ரத்தத்வம் மந்த்ரதத்த்வைககாரணம் ॥ 15॥
ஜயத³ம் வலத³ம் கு³ஹ்யம் ஸர்வயஜ்ஞப²லப்ரத³ம் ।
ஶ்ருத்வா கோ³பய யத்நேந மந்த்ரநாமஸஹஸ்ரகம் ॥ 16॥
பத்³மாவத்யா ரஹஸ்யம் மே ஸர்வஸ்வம் பாரதை³வதம் ।
மந்த்ரநாமஸஹஸ்ரஸ்ய ஸதா³ஶிவரு’ஷி:ஸ்ம்ரூ’த: ॥ 17॥
த்ரிஷ்டுப்ச²ந்தோ³ தே³வதா ச ஶ்ரீஸர்வஜ்ஞேஶ்வரேஶ்வரீ ।
பத்³மாவதீதி மா பீ³ஜம் பராஶக்திரிதி ஸ்ம்ரூ’தா ॥ 18॥
காமகீலகமீஶாநி தி³க்³ப³ந்த:⁴ ப்ரணவ:ஸ்ம்ரூ’த: ।
த⁴ர்மார்த²காமமோக்ஷார்தே² விநியோக:³ ப்ரகீர்தித: ॥ 19॥
ௐ அஸ்ய ஶ்ரீபத்³மவதீநாமஸஹஸ்ரஸ்ய ஶ்ரீஸதா³ஶிவரு’ஷி:,

த்ரிஷ்டுப்ச²ந்த:³,ஶ்ரீஸர்வஜ்ஞேஶ்வரேஶ்வரீ பத்³மாவதி தே³வதா ।
ஶ்ரீம்பீ³ஜம் ஹ்ரீம்ஶக்தி: க்லீம் கீலகம் । ௐ இதிதி³க்³ப³ந்த⁴நம் ।
ஶ்ரீத⁴ர்மார்த²கமமோக்ஷார்தே² பத்³மாவதீ மந்த்ரநாமஸஹஸ்ரஸ்ய

ஜபே பாடே² விநியோக:³ ।
அத² த்⁴யாநம் ।
ௐ உத்³யத்ஸூர்யமரீசிகோடிஸத்³ரு’ஶீமாபீநந்துங்க³ஸ்தநீ-
மாரக்தாம்ப³ரதா⁴ரிணீம் ஶஶிகலாசூடா³ம் த்ரிநேத்ரோஜ்ஜ்வலாம் ।

மாலாபத்³மகபாலகும்ப⁴ககராம் பத்³மாஸநாம் ஶீது⁴பாம் ।
தே³வீம் முக்தகசாம் ஸுராஸவரஸாம் ரக்தோக்ஷணாம் சிந்தயே ॥

இதி த்⁴யாநம் ॥

ௐ ஹ்ரீம் ஶ்ரீம் க்லீம் ப்³லூம் நாகீ³ நாக³ராஜோபஸேவிதா ।
நாகே³ந்த்³ரதநயா நாரீ நக³ராஜஸுதாநகா⁴ ॥ 1॥
நக³ரீ நாக³ரீ நுத்யா நக³நாயகநந்த³நீ ।
நீலம்ப³ரத⁴ராநந்தா நீலா நீலபதாகிநீ ॥ 2॥
நீலக்ரமேஶ்வரீ நுந்நா நீலத்³ருமலதாஶ்ரயா ।
நிஶா நிஶாகரகலா கோமலா ச கலாவதீ ॥ 3॥
ஜயாஶ்ரயா ஜயகரீ விஜயா விஜயப்ரதா³ ।
விலாஸிநீ விஶ்வமாதா விஶ்வேஶீ விஶ்வஸூதி³நீ ॥ 4॥
விஶ்வப்ரஸூர்விஶ்வதா⁴த்ரீ தா⁴த்ரீ தா⁴த்ரு’வரப்ரதா³ ।
அம்ரு’தீ ம்ரு’த்யுஶமநீ மாரீ ம்ரு’த்யுர்மநோந்மயீ ॥ 5॥
மநஸ்விநீ மாநவதீ மநோஜ்ஞா மதி³ராவதீ ।
இந்த்³ராணீ தா³ஹநீ தீ³ப்திர்த⁴ர்மதா³ த⁴ர்மநாயகீ ॥ 6॥
ரக்ஷோதா⁴த்ரீ ராக்ஷஸேஶீ ரக்ஷோலோகோபஸேவிதா ।
வாருணீ மதி³ரா மோதா³ வாருணீமத³விஹ்வலா ॥ 7॥
யாத்யாலீ வாயுஸூர்வாணீ வயுபூஜ்யா விபா⁴வரீ ।
ஶ்ரீதா³ஶ்ரீதே³ஶ்வரீ ஶ்ரீலா ஶ்ரீஶோபா⁴ ஶங்கரீ ஶிவா ॥ 8॥
ஈஶ்வரீ ஶாம்ப⁴வீ மூர்திர்ப்³ரஹ்மஸூர்ப்³ரஹ்மவல்லபா⁴ ।
நாராயணீ ஶேஷமூர்தீர்கு³ருமூர்திர்க³ரீயஸீ ॥ 9॥
க்ரு’ஸராகேஶரவதீ கமலா கமலாவதீ ।
விமலா நிர்மலா மாலா மாலாக்ஷீரக்ஷபாகுலா ॥ 10॥
கபாலீஶ்வரஸேவ்யா ச கபாலீஶீ கபாலிநி ।
மால்யாம்ப³ரத⁴ரா ஸாத்⁴வீ மாலிநீ ஹாரிணீ ஹரித் ॥ 11॥
ஹாலாஹாலாவதீ ஹேலாலீலா லீலாவதீ தடீ ।
வாலிகா கலிகாகாலீ குருகுல்லாச கோமலா ॥ 12॥
டா³கிநீ ட³க்கிகா யோக்³யா யோகி³நீ கே²சரீ சரீ ।
ப்³ரஹ்மாணீ ப்³ரஹ்மருத்³ராணீ வைஷ்ணவீ சண்டி³கா ஜயா ॥ 13॥
தை³த்யத³ர்பஹரீ த்⁴யேயா த³ர்பவத்யபராஜிதா ।

கௌமாரீ குலிகாகுஹ்யா வாராஹீ வரதா³யிநீ ॥ 14॥
நாரஸிம்ஹீ வீரஸிம்ஹீ ந்ரு’பஸிம்ஹஸமர்சிதா ।
அஸிதாங்கீ³ நதாங்கீ³ ச ருருபை⁴ரவபூஜிதா ॥ 15॥
கபாலபை⁴ரவேஶாநீ பீ⁴ஷணா பீ⁴ஷணேஶ்வரீ ।
ஸம்ஹாரபை⁴ரவீ பீ⁴மா பீ⁴மாவாமாங்க³வாஸிநீ ॥ 16॥
க³ணேஶ்வரீ கு³ணாதீதா நிர்கு³ணா நிஷ்கலா கலா ।
ஸகலா ஸகலாதா⁴ரா த⁴ராத⁴ரஸுதாப்ரஸூ: ॥ 17॥
ப்ரஜாவதீ ப்ரேமவதீ விநதா விநயப்ரதா³ ।
விஶ்வம்ப⁴ரா வரக³தி:ஸுக³தி:ஸுக³தார்சிதா ॥ 18॥
ஸ்வர்க³தி:ஸமதி:ஸாத்⁴வீ ஸுக²தா³ச ஸுகா²வதீ ।
த்ரிநேத்ரா த்ரிபுரேஶாநீ மஹாத்ரிபுரஸுந்த³ரீ ॥ 19॥
த்ரிகுலா த்ரிபுராத்⁴யாக்ஷா த்ரிவர்ணா த்ரிபுடேஶ்வரீ ।
த்ர்யக்ஷரீ த்ரிபுரா பா³லா மஹாத்ரிபுரபை⁴ரவீ ॥ 20॥
வீராகி³ணீ வீரக³திரத்⁴விநீ சாஸ்வவாஹிநீ ।
அஶ்வப்லுதி:ஸாது⁴க³திர்ப⁴ரணீ பா⁴ரிணீ ப⁴கா³ ॥ 21॥
ப⁴க³மாலா ப⁴கே³ஶாநீ ப⁴க³பி³ம்பா³ப⁴மாலிநீ ।
க்ரு’த்திகா க்ரு’த்திவஸ்த்ரா ச க்ரு’த்திவாஸகுடும்பி³நீ ॥ 22॥
கார்திகேயப்ரஸூ: கீர்தி: கீர்திதா³ கீர்திவர்தி⁴நீ ।
ரோஹிணி ரோஹிணிமூர்தி: ரௌஹிணீயவரப்ரதா³ ॥ 23॥
ம்ரு’கா³வதீ ம்ரு’கீ³நேத்ரீ ம்ரு’க³லாஞ்ச²நஶேக²ரா ।
ம்ரு’க³ராஜக³திர்ம்ரு’க்³யா ம்ரு’கீ³ ம்ரு’க³ஶிரோத⁴ரா ॥ 24॥
ஆர்த்³ரார்த்³ரவாஸநா ஸாந்த்³ரா புநர்பூ⁴தி: புநர்வஸு: ।
புநர்ஜயா புர்நர்தீ³நா புநர்வாரா புநர்வதூ: ⁴ ॥ 25॥
தித்²யா திதி²ப்ரியா தித்²யாபுஷ்பா புஷ்பவதீ புரீ ।
அஶ்லேஷாஶ்லேஷ ரஸிகா மகா⁴ மோகா⁴வதீ ஸுஹ்ரூ’த் ॥ 26॥
பூர்வா புர்வமுகீ² பௌர்வா புர்வாபா²ல்கு³ணிகா தடி³த் ।
ஸௌதா³மிநீ ஸுதா³மா ச ஸுதா⁴பாநபராயணா ॥ 27॥

4 sanskritdocuments.org



ஶ்ரீபத்³மாவதீஸஹஸ்ரநாமஸ்தோத்ரம்

உத்தரா சோத்தராஷா ச ஸோத்தரோத்தரபா²ல்கு³ணீ ।
ஹஸ்தா ஹஸ்தஜநீத்ரீ ச க²நித்ரீ க²நிருத்தமா ॥ 28॥
சித்ரா சித்ராம்ப³ரத⁴ரா ஸ்வாதி:ஸ்வாது³ஸுஹ்வீஸுரீ ।
விஶாகா² ஶாகி²நீ ஶாகா² விஶாகா²ஜநநீ ஜடீ³ ॥ 29॥
அராகி³ணீ பரா ராக்³யாநுராதா⁴நுருபூஜிதா ।
ஜ்யேஷ்டா² ஶ்ரேஷ்டா² ஜ்யேஷ்ட²கலா மூலம் மூலத⁴ராக³தி: ॥ 30॥
பூர்வாஷாடா⁴ ச யா ஷண்டீ³ சோத்தராஷாட⁴வல்லபா⁴ ।
ஶ்ராவணீ ஶ்ராவணீமுர்தி: ஶ்ரவணேஶீ ஶ்ருதிஸ்ம்ரு’தி: ॥ 31॥
விஶ்ரவா ஸஶ்ரவா ஶ்ரவ்யா ஶ்ராந்தா வைஶ்ரவணீஶ்வரீ ।
த⁴நேஶ்வரீ த⁴நிஷ்டா² ச த⁴நிலோகவரப்ரதா³ ॥ 32॥
ஶதம் ஶமா ஶதபி⁴ஷக் கலிகல்மஷநாஶிநீ ।
பூர்வாபா⁴த்³ரபதா³ பா⁴த்³ரபா⁴த்³ரதா³ பா⁴த்³ரகாலிகா ॥ 33॥
ஶ்மஶாநகாலிகா கோ⁴ரா காலிகா வீரகாலிகா ।
உத்தரோதரப⁴த்³ரா ச பத³சோத்தரகாலிகா ॥ 34॥
ரேவதீ தே³வகீ தே³வீ ஶ்யாமா த³க்ஷிணகாலிகா ।
ஸூர்யாம்ஶுஸத்³ரு’ஶீ ஶூரீ சந்த்³ரிகா சந்த்³ரவல்லபா⁴ ॥ 35॥
மங்க³ளீ மங்க³ளவதீ யோத்³த⁴தா³ பு³த்³தி⁴வர்தி⁴நீ ।
பு³த்³தோ⁴பஸேவிதா போ³தா⁴ ஜீவதா³ ஜீவஸேவிதா ॥ 36॥
ஜீவந்தோ கு³ருதே³ஹா ச வாக்³விலாஸப்ரதா³யிநீ ।
ஶுக்ர: ஶுக்ரப்ரஸூ: ஶுக்ரோ ஶுக்ரலிப்தா ச ஶுக்ரலா ॥ 37॥
ஶுக்ராத்மிகா ஶுக்ரபூஜ்யா ஶுக்ரநீதிவிவர்தி⁴நீ ।
ஶுக்ரப்ரியா ஶுக்ரஜயா ஶுக்ரசந்த³நசர்சிதா ॥ 38॥
ஶ்ருக்ராங்க³ராக³லிப்தாங்கீ³ ஶ்ருக்ரைகதிலகப்ரியா ।
ஶநிப்ரஸ்தா² மந்த³க³திர்மந்த³மாதா மதா³லஸா ॥ 39॥
மந்தா³கிநீ ச மதி³ரா மதி³ராருணலோசநா ।
ரக்தபா³ஹுர்ஹரீகேது:கைதவீ கேதுமாலிநீ ॥ 40॥
த்⁴ருவா த்⁴ருவஜநித்ரீ ச த்⁴ருவமார்க³ப்ரவர்த்திநீ ।
அநுஸுயாநுலோமா ச லோஆபமுத்³ரா ச லோபிநீ ॥ 41॥

அக³ஸ்த்யோபாஸிதா வித்³யா நவக்³ரஹஸமர்சிதா ।
ப்ரதிபத்³விகலாதித்²யா த்³விதீயா ஸைவ ஶக்திகா ॥ 42॥
த்ரு’தீயா காரிணீமுர்திஶ்சதுர்தா² வேத³நாயகீ ।
பஞ்சமீ ஷோம பஞ்சேஸீ ஷஷ்டீ²ஷட்³ரஸலோலுபா ॥ 43॥
ஸப்தமீ ஸப்தஶாகா² ச ஸப்தர்ஷிஜநஸேவிதா ।
அஷ்டமீ வஸுபூஜ்யா ச நவமீ நவராத்ரிகா ॥ 44॥
நவது³ர்கா³ஶ்ரயா மூர்தி:ஶ்ரீது³ர்கா³ காலராத்ரிகா ।
த³ஶமீ த³ஶமீபுஜ்யா த³ஶதி³க்பாலவந்தி³தா ॥ 45॥
ஏகாத³ஶீ ருத்³ரமூர்தி த்³வாத³ஶீ ஸூர்யவல்லபா⁴ ।
த்ரயோத³ஶீ ஶிவப்ரீதா பு⁴தேஶீ ச சதுர்த³ஶீ ॥ 46॥
அமாவாஸ்ய பித்ரு’கலா பூர்ணிமா சந்த்³ரவந்தி³தா ।
வித்³யாத⁴ரீ மேநகாச சித்ரலேகா²ப்யலம்பு³ஷா ॥ 47॥
திலோத்தமாக்ஷரா ரம்பா⁴ ரம்போ⁴ரூ லம்ப⁴குந்த³லா ।
ஊர்வஶீ ஶீதலாங்கீ³ ச ஶூலிநீ குந்தகேஶ்வரீ ॥ 48॥
ஸுந்தோ³பஸுந்த³ஶமநீ மஹிஷஸுரஸூதி³நீ ।
ரக்தபீ³ஜஹரா ரக்தசண்ட³முண்ட³நிஷூதி³நீ ॥ 49॥
நிஶும்ப⁴ஶும்ப⁴ஹர்த்ரீ ச மது⁴கைடப⁴நாஶிநீ ।
ஹிரண்யாக்ஷஹரீ தூ⁴ர்தீ ராவணாந்தகரீ த்⁴ரு’தி: ॥ 50॥
ஸீதா ஸாத்⁴வீ ஶீலவதீ ஶம்ப⁴ராந்தகரீ ஸதீ ।
ஶம்ப³ராரிஸஹாயா ச ஶம்ப³ராரிரிபுப்ரியா ॥ 51॥
யக்ஷேஶ்வரீ யக்ஷவதூ⁴ர்யக்ஷிணீ யக்ஷநாயகீ ।
ரக்ஷோமாதா ராக்ஷஸீ ச கா³ந்தா⁴ரீ கிந்நரீஶ்வரீ ॥ 52॥
பிஶாசீ ஸுமுகீ² தே³வீ மாதங்கீ³ ராஜவல்லபா⁴ ।
உச்சி²ஷ்டமுக²சாண்டா³லீ ராஜமாதங்கி³நீ துரீ ॥ 53॥
மஹாபிஶாசிநீ தே³வீ ஶங்கிநீ ஶங்கி²நீ ஶதா ।
கு³ஹ்யா கு³ஹ்யதமா கோ³ப்த்ரீ யக்ஷிணீ கு³ஹ்யகேஶ்வரீ ॥ 54॥
ஸுலோசநா ஸுகோ³த்ரா ச ஸுவஸ்த்ரா ஸ்வர்ணகங்கணா ।

ஸித்³தே⁴ஸ்வரீ ஸித்³த⁴மாதா ஸித்³த⁴லோகநிவாஸிநீ ॥ 55॥
அணிமா மஹிமா ஸித்³தி⁴ர்க³ரிமா லகி⁴மா ததா² ।
ஈஶத்வஸித்³தி: ⁴ ஸத்ஸித்³தி: ⁴ ஸப்தஸித்³தி: ⁴ ஸதா³ஶ்ரயா ॥ 56॥
ஸகாம்யஸித்³தி: ⁴ ஸித்³தே⁴சா² மந்த்ரஸித்³தி:⁴ ஸுஸித்³தி⁴தா³ ।
பூ⁴தேஶ்வரீ மஹாராஜ்ஞீ பு⁴தேஶ்வரவிலாஸிநீ ॥ 57॥
பூ⁴ததா⁴த்ரி பூ⁴தவித்³யா பூ⁴தவேதாலஸேவிதா ।
தபஸ்விநீ தபஸ்யா ச யஶ்ஸ்யா ச யஸகி²நீ ॥ 58॥
ஸ்தம்பி⁴நீ முக²முத்³ரா ச மஹாஸ்தம்பே⁴ஶ்வரேஶ்வரீ ।
க³திஸ்தம்ப⁴கரீ த்ரேதா ப³க³லா ப³க³லாமுகீ² ॥ 59॥
மோஹிநீ காமமோஹா ச மோஹா த்ரிபுரமோஹிநீ ।
மாரணீமுர்திரீஶாநீ ம்ரு’த்யுரூபா கராலிநீ ॥ 60॥
கேநாஶவரதா³ கேலா ஜக³தா³கர்ஷிணீஶ்வரீ ।
வஶீகரணமூர்திஶ்ச ராஜலோகவஶங்கரீ ॥ 61॥
உச்சாடநகரீ முத்³ரா ஶாந்திகா ஶாந்திதா³யிநீ ।
பௌஷ்டிகீ புஷ்டிதா³ புஷ்டி:ஸந்தாநகதகஸ்தி²தா ॥ 62॥
வந்த்⁴யா ச காகவந்த்⁴யா ச ம்ரு’தவத்ஸா ச வத்ஸலா ।
வந்த்⁴யாபுத்ரப்ரதா³ பௌத்ரீ பௌத்ரீபுத்ரப்ரியங்கரீ ॥ 63॥
மௌக்திகீ முக்திதா³முக்திர்முக்தாஹாரவிபூ⁴ஷணா ।
ஸரஸ்வதீ பா⁴ரதீ ச ஜட³பா⁴வவிநாஶிநீ ॥ 64॥
உக்³ரதாராப⁴தாரா ச திதி²தாரோத்தரோத்தரா ।
நீலீ ஸுரார்சிதா நீவீ நீலா நீலஸரஸ்வதீ ॥ 65॥
ஏகா சைகஜடஜூடா மஹாதாரா ஜடாலிநீ ।
ஶைலது³ர்கா³ஶைலபுத்ரீ ப்³ரஹ்மேஶீ ப்³ரஹ்மசாரிணீ ॥ 66॥
சண்ட³க⁴ண்டா சண்ட³து³ர்கா³ ப்ரசண்டா³ சண்டி³கா ச்யுதா ।
கூஷ்மாண்டீ³ஸ்கந்த³மாதா ச கு³ஹது³ர்கா³ஸுது³ர்ஜயா ॥ 67॥
காத்யாயநீ புடது³ர்கா³ காலது³ர்கா³ க்ரு’காடிகீ ।
காலராத்ரீ ரத்நது³ர்கா³ மஹாகௌ³ரீ கு³ணப்ரியா ॥ 68॥

தே³வதூ³தீ ஶிவாதூ³தீ தூ³தது³ர்கா³ பராம்பி³கா ।
வநது³ர்கே³தி து³ர்கா³ ச பத்³மது³ர்கா³ பிலம்பிலா ॥ 69॥
ஶ்ரீவித்³யாவாஸிநீ து³ர்கா³ஹிமாசலக்ரு’தாலயா ।
நிஷதா⁴த்³ரிநிவாஸா ச மால்யவத்³கி³ரிவாஸிநீ ॥ 70॥
பாரிஜாதகி³ரிஸ்தா² ச க³ந்த⁴மாத³நவாஸிநீ ।
ஸஹ்யபர்வதஸம்ஸ்தா² ச கைலாஸாசலவாஸிநீ ॥ 71॥
மலயஸ்தா²லயாதீதா ஸப்தஸாக³ரவாஸிநீ ।
ஸப்தத்³வீபாஶ்ரயா ப்ரு’த்²வீ ஸப்தபாதாலவாஸிநீ ॥ 72॥
ஸப்தக்³ரஹேஶ்வரீ ஸப்தபு⁴வநாந்தரவாஸிநீ ।
ஶிவதத்த்வமயீ ஶக்தி:ஸதா³ஶிவவிலாஸிநீ ॥ 73॥
ஈஶ்வராஶ்ரயிணீ காம்யா ஶுத்³த⁴வித்³யா ஸதா³லஸா ।
மாயா மாயவதீ யாம்யா கலாதத்த்வப்ரகாஶிநீ ॥ 74॥
வித்³யாவாக்³வாதி³நீ வாணீ ராக³தத்த்வப்ரமோதி³நீ ।
காலதத்த்வாநுராகா³ ச நியதிர்யதிவல்லபா⁴ ॥ 75॥
புருஷாக்ரு’திதத்த்வா ச புருஷார்த²ப்ரதா³யிநீ ।
ப்ரக்ரு’தி: ப்ரக்ரு’திஸ்துல்பா ஸக்ரு’தாதே³ஶத³க்ஷிணா ॥ 76॥
அஹங்க்ரு’திரஹந்தத்த்வா மஹதத்த்வப⁴ராலஸா ।
பு³த்³தி⁴ர்மநோவேக³வதீ த்வக் சக்ஷுர் ஜ்யோதிரம்மயீ ॥ 77॥
ஶ்ரோத்ரதத்த்வா ச ரஸநா ரஸாலா ரஸபாயிநீ ।
க்⁴ராணீ மோஹாகுலா மாத்³ரீ வாமீஶீ பாணிபங்கஜா ॥ 78॥
பாதா³ஶ்ரிதத⁴ரா॥காஶா பாயுதத்த்வவிசாரிணீ ।
தபஸ்தரஸிகாலிங்க்³யா லிங்கா³ம்ரு’தஸுதர்பிதா ॥ 79॥
ப⁴க³லிங்க³மயீம்ரு’ர்திர்ப⁴க³லிங்க³ஸுகா²ஶ்ரயா ।
ஶப்³த³ரூபா ஶப்³த³ஸுகா² நாத³பி³ந்து³ஸ்வரூபிணீ ॥ 80॥
ஸ்பர்ஶப்ரியா ஸ்பர்ஶதத்த்வா ரஸதத்த்வா ரஸாலஸா ।
க³ந்தி⁴நீ ச ஸுக³ந்தா⁴ ச பரமாகாரரூபிணீ ॥ 81॥
ஶூந்யரூபா ஶூந்யமதி: ஶூந்யயோநி: பராக்ரு’தி: ।
வஹ்நிஜ்வாலா மஹாஜ்வாலா ஜ்வாலலிங்க³நிவாஸிநீ ॥ 82॥

ஜ்வாலாமுகீ² கோடராக்ஷீ ஜ்வாலாஜடிலரூபிணீ ।
ஸலிலேஶீ ஜலேஶா ச ஹயோரூபா பயஸ்விநீ ॥ 83॥
ப்ரு’தி²வீபஞ்சதத்வேஶீ ஷட்த்ரிம்ஶத்தத்த்வரூபிணீ ।
வஸந்தகுஸுமஶ்ரீஶ்ச வஸந்தர்துஸுகா²ஶ்ரயா ॥ 84॥
க்³ரீஷ்மஜ்வாலா ரவிப்ரீதா வர்ஷாவ்ரு’ஷ்டிவிதா⁴யிநீ ।
ஶரத்குஸுமஸம்பஶ்ச ஶாரதா³ஸிம்ஹவிஷ்டரா ॥ 85॥
ஹேமந்தஶ்ரீர்ஹைமவதீ ஹரிகாந்தா ஹரேஶ்வரீ ।
ஶிக²ரஶ்ரீ: ஶஶிமுகீ² ஶரிகாஶுகஸேவிதா ॥ 86॥
யமுநா யமிநீ யாம்யா நர்மதா³ ஶதருத்³ரிகா ।
ஸரஸ்வதீ வேத்ரவதீ ரேவா ரைவதகாஶ்ரயா ॥ 87॥
விபாஶா பராஹந்த்ரீ ச பா⁴க்³யதா³ ப⁴க³மாலிநீ ।
ஐராவதீ ஸரித்ஸிந்து: ⁴ ஶதத்³ரு: ஶதருத்³ரிகா ॥ 88॥
விதஸ்தா ஸிந்து⁴ரைந்த்³ரீ ச விஶோகா பாபநாஶிநீ ।
சந்த்³ரவதீ மது⁴மதீ ஸரயூ சாமராவதீ ॥ 89॥
தாபீ ஹைமவதீ ஶீஸ சம்பா சம்பாவதீ குரூ ।
கர்மநாஶா ச காவேரீ கௌஶிகீ கௌஶிகேஶ்வரீ ॥ 90॥
ஶுசிர்ஹைமவதீ ஹைமீ க³ண்ட³கீ தே³விகா தி³தி: ।
அதி³திர்விநதா கத்³ரூ:ஸபா⁴கா³ வீரபா⁴கி³கா ॥ 91॥
ஸுதா⁴வதீ சர்மவதீ சர்மவத்யபி வேணுகா ।
ரத்நாவதீ மணிமுகா² நதீ³ரூபா சிதீ³ஶ்வரீ ॥ 92॥
வாராணஸீ ஶிவபுரீ மயாபுரீ கு³டீ³ ததா² ।
காஞ்சீ சோஜ்ஜயிநீ ப்ரேய்யா மது²ராய ச து³ர்ல்லபா⁴ ॥ 93॥
அயோத்⁴யாயாம் ச ஸேவ்யா ச த்³வாரிகா து³ர்கா³வாஸிநீ ।
உட்³டீ³யாநாவநி:குட்³யா காமரூபநிவாஸிநீ ॥ 94॥
ஹிங்கு³லாபீட்²வாஸா ச ஶாரதா³பீட²வாஸிநீ ।
குப்³ஜிகா பாஶ்சிமாம்நாயவீரபீட²நிவாஸிநி ॥ 95॥
ஶ்யாமாவித்³யா மஹாகாலீ த³க்ஷிணாம்நாயநாயகீ ।

உக்³ரசண்ட்³யுத்தராகாலீ உத்தராம்நாயநாயகீ ॥ 96॥
ஶ்ரீமஹாஷோட³ஶீ தே³வீ பரோர்த்⁴வாம்நாயநாயகீ ।
பத்³மாவதீ நக³வித்³யா சாத⁴ராம்நாயநாயகீ ॥ 97॥
ஷடா³ம்நாயேஶ்வரீ தே³வீ பராஶக்தி:ஸமாத்ரு’கா ।
அகாரநாயகீ சாம்பா³ சாநந்தாநந்த³விக்³ரஹா ॥ 98॥
அம்பி³காம்பா³லிகாநந்தா³ சாத்³ரிஜாத்³ரிநிஷேவிதா ।
அலோபாகாலிதாநல்பா சாஜிதாஜஸமர்சிதா ॥ 99॥
அலிமாம்ஸஸ்வரூபா ச அவர்ணாக்ரு’திவர்ணிநீ ।
ஆத்³யாத்மரூபிணீ சாஜ்ஞா ஆநந்த³ரஸதர்பிதா ॥ 100॥
ஆகாரஜிதஸர்வாஶா ஆபாயிதபதா³ஶ்ரயா ।
ஆசாரபஞ்சகப்ரீதா ஆகாராக்ஷரமத்ரு’கா ॥ 101॥
இந்த்³ரஸ்துத்யா மஹேந்த்³ராக்ஷீ இந்தி³ரேந்தீ³வரப்ரதா³ ।
இடா³மங்க³ளஸம்ப்⁴ராந்த சேதிஹாஸகதா²ஸ்ம்ரு’தி: ॥ 102॥
இத்யபூஜாபரஸ்த்ரு’ப்தி:இகாராக்ஷரமாத்ரு’கா ।
ஈஶ்வரப்ரேயஸீ இஶா ஈஈகாராக்ஷராஶ்ரயா ॥ 103॥
உமா சோல்கா சாருஹாஸா சோக்³ரவாமாங்க³வாஸிநீ ।
உல்லாஸநவரூபோக்ஷா விக்ஷாராக்ஷரவிக்³ரஹா ॥ 104॥
ஊஷ்மா ஊதீ உருமதி ஊஸ்வரோஹா ஸ்வரோத்தமா ।
ரு’பு⁴ ரு’க்ஷேஶ்வரீ ரு’த்யா ரு’மாத்ரா ல்ரு’க்ரு’திஸ்திதா² ॥ 105॥
ல்ரு’மாத்ரு’கா விபூ⁴ஷாட்⁴யா யோண்ட²ஸ்வரவிநாயகீ ।
ஏணாம்ஶுமுகுடா சேணி சைணநேத்ரா ஸவர்ணிகா ॥ 106॥
ஐங்காரபீ³ஜபூ⁴ஷாட்⁴யா ஐஹிகாமுஷ்மிகப்ரதா³ ।
ௐகாரரூபிணீ ஔர்வா அம்ஸ்வரூபா ஸ்வரோத்தி²தா ॥ 107॥
அ:ஸ்வருபபரம்ப்³ரஹ்மரூபீணீ ஸ்வரநாயகீ ।
கநகாங்க³த³பூ⁴ஷா ச கநகீ கநகாவதீ ॥ 108॥
கடோ²ராங்கீ³ க்ரு’பாகாரா மோக்ஷதா³ ச க்ரு’பாவதீ ।
காஶ்மீரீ காஶ்யபாகாரா காரீகா கலிகாவதீ ॥ 109॥

10 sanskritdocuments.org



ஶ்ரீபத்³மாவதீஸஹஸ்ரநாமஸ்தோத்ரம்

காத³ம்ப³ரீ கஶ்மலா ச குஜஸ்தா² கஶ்மலாவதீ ।
காமேஶ்வரீ காஞ்சநாபா⁴ காமுகீ காமுகாவதீ ॥ 110॥
காஞ்சுகீ குட்³மலா கந்தா² கேதகீ கநகாவதீ ।
கபேஶ்வரீ கோபவதீ கபிலா கபிலாவதீ ॥ 111॥
கரஞ்ஜகுஞ்ஜஸம்ஸ்தா² ச கம்பிலா கம்பிலாவதீ ।
கேயூரஹாரஶோபா⁴ட்⁴யா கிம்ஶுகீ கிம்ஶுகாவதீ ॥ 112॥
கோகிலாலாபரஸிகா கோகிலீ கோமலாவதீ ।
கலங்கரஹிதா கேஶ்யா கலவிங்ககுலாவதீ ॥ 113॥
குலாகுலபதே³ஶாநீ குருகுல்லாதி⁴தே³வதா ।
ககாரமாத்ரு’காதே³வீ ககாரமாத்ரு’காவதீ ॥ 114॥
க²ட்³க³ஹஸ்தா க²ர்பராஶீ க²டிலா க²டிலாவதீ ।
கே²டேஶ்வரீ க²க³க³தி: க²ட்³கி³நீ கே²டகாவதீ ॥ 115॥
க²ஞ்சநாக்ஷீ க²ஞ்ஜரீடீ² க²ம்ரூபா க²ஞ்சநாவதீ ।
கோ³ப்த்ரீ கோ³பாலவநிதா கோ³தா³தீத க³யாவதீ ॥ 116॥
க³ணேஶஜநநீ கு³ர்வீ கு³ணக³ம்யா கு³ணாவதீ ।
க³ருந்மணிர்மரீசிஶ்ச க³ணநா க³ணகேஶ்வரீ ॥ 117॥
கு⁴ர்கு⁴ரா க⁴ரடா கா⁴ரீ க⁴டிகா க⁴டிகாவதீ ।
க⁴நேஶ்வரீ க⁴நேஹா ச க⁴நவாஹா க⁴நாவதீ ॥ 118॥
ஙாந்தா ஙவர்ணாஸம்ஸ்தா² ச வர்கி³ணீ ச ஙமாத்ரு’கா ।
சாமீகரப்ரபா⁴ சாந்த்³ரீ சடுலா சடுலாவதீ ॥ 119॥
சமத்க்ரு’திஶ்சந்த்³ரஹாஸா சந்த்³ராமோதா³ சலாவதீ ।
சஞ்சஶ்சகோரநயநா சகோரீ கோரகாவதீ ॥ 120॥
சலத்பவநவேகா³ ச சலிதா சுலுகாவதீ ।
ச²த்ரேஶ்வரீ ச²த்ரதா⁴ரா சா²த்ரேக்ஷா ச²த்ரிகாவதீ ॥ 121॥
சி²ந்நமஸ்தா சி²ந்நபூ⁴ஷா ச²டிலா ச²டிலாவதீ ।
ஜப்யா ஜேயா ஜயகரீ ஜீவாந்தா ஜீவநாவதீ ॥ 122॥
ஜக³ஜ்ஜைத்ரா ஜக³த்³ரக்ஷா ஜக³தீ ஜயிகாவதீ ।
ஜடிலா ஜங்க³மேஶாநீ ஜம்பா⁴லீ ஜம்ப⁴லாவதீ ॥ 123॥

ஜ²ங்காரீர்ஜலதா³ சா²யா ஜி²ஞ்ஜி²ணீ ஜி²ஞ்ஜி²ணாவதீ ।
ஞணுரூபா ஞவர்ணேஶீ ஞகாரா ஞணிணாவதீ ॥ 124॥
டங்காயுதா⁴ டிண்டிணிகா டாங்காரீ டங்கணாவதீ ।
டா²குரீ ட²குரேஶாநீ டா²க்ஷரா டா²க்ஷராவதீ ॥ 125॥
டி³ண்டீ³ரவல்லபா⁴ டீ³ணா ட³காரா டி³ண்டி³மாவதீ ।
ட⁴த்க்ரு’திர்டு⁴ண்டு⁴பீடா⁴க்ஷீ ட⁴காரமாத்ரு’காவதீ ॥ 126॥
ணிணீவாமா ணவர்ணேஶீ ணவர்ணாக்ஷரமாத்ரு’கா ।
தபநீ தாபநீ த்ர்யக்ஷீ தபநீயஸமப்ரபா⁴ ॥ 127॥
தோதுலா திலகத்³யோதிஸ்தோடிகா திலகாவதீ ।
தௌடில்பராஹிதா தாமீ தமிகா துடிலாவதீ ॥ 128॥
தாமரீ தோமரகரா தௌதிலீ துளஸீ துரீ ।
தடாகத⁴ரணீ துட்யாஸ்துடிஸ்தும்பு³ருநி:ஸ்வநா ॥ 129॥
தாண்ட³வீபரமப்ரீதா துண்ட³கோ⁴ணா துலாவதீ ।
தரீ தாமரஸத்³யோதிஸ்தரணீ தருணாவதீ ॥ 130॥
த்ருடந்மாலா த்ருடிஹாரா த்ரபாலா சபலாவதீ ।
ஸ்தா²லிகா ஸ்தா²ண்டி³லா ஸ்தா²ணு:ஸ்த²விரா ஸ்த²விராவதீ ॥ 131॥
த³மநீ த³மதா³ தா³ரா த³ம்போ⁴லீப்⁴ரு’த்³வரப்ரதா³ ।
த³ண்ட³ஹஸ்தா த³யார்த்³ரா ச தோ³லாரூடா⁴ து³ராவதீ ॥ 132॥
து³ந்து³நீ து³ந்து³ஶமநீ தா³ம்பி⁴கீ தா³ம்பி⁴காவதீ ।
தீ³நைகஜநநீ தா³ந்தா தி³ண்டி³நீ த³ண்ட³காவதீ ॥ 133॥
த்³ரோஹிணீ த்³ரோஹதா³ஹர்த்ரீ த்³ருஹிகா த்³ருஹிகாவதீ ।
த்³ராக்ஷாரஸப்ரியா த்³ரோதா த³காராக்ஷரமாத்ரு’கா ॥ 134॥
த⁴ந்யா த⁴நத³ஸேவ்யா ச த⁴ர்மிலா த⁴ர்மிலாவதீ ।
நர்மகர்மகரீ நாலீ நலிநீ நலிநாவதீ ॥ 135॥
நரநாரீஜநஸ்துத்யா நரநாராயணப்ரியா ।
நடேஶ்வரீ நாட்யகரீ நடிநீ நடிகாவதீ ॥ 136॥
நாக³ரஜேந்த்³ரத்³ரயிதா நாக³ரீ நாக³ராவதீ ।

பரம்பராபீவராங்கீ³ பாட²கீ பீடி²காவதீ ॥ 137॥
பாடா² பதா³ம்ப³ரத⁴ரா பதி³நீ பத்³தி³நாவதீ ।
பதோ³த³காப்ரியா பாத்ரீ பாத்ரஜா பாத்ரிகாவதீ ॥ 138॥
பராத்மிகா பரம்ப்³ராஹ்மீ பரமேஶ்வரவல்லபா⁴ ।
பு²ண்டிகா பா²ண்டஜா பா²ந்தா ப²ட்வர்ணாக்ஷரமாத்ரு’கா ॥ 139॥
ப³லந்து⁴ரா ப³லகரீ ப³லிதா³நவநாஶிநீ ।
ப³லோத்தரா ப³ந்த⁴கரீ ப³ந்த⁴கீ ப³ந்த⁴காவதீ ॥ 140॥
ப³ந்து⁴ஜா பா³ந்த⁴வப்ரீதா ப³ர்ப³ரீ ப³ர்ப³ராவதீ ।
ப³கோ³லா ப³ந்த⁴முக்தா ச பா³லகீ ப³க³லாவதீ ॥ 141॥
ப⁴க³ரூபா ப⁴கோ³ல்லாஸா பா⁴க³ஜா ச ப⁴கா³வதீ ।
ப⁴க³லிங்க³ரஸாஸ்வாதா³ ப⁴க³லிங்கா³ம்ரு’தாத்மிகா ॥ 142॥
ப⁴க³ரூபாரதப்ரீதா ப⁴கி³லா ப⁴க³லாவதீ ।
முத்³ரிகா மோஹமுத்³ரா ச நவமுத்³ராப்ரகாஶிநீ ॥ 143॥
மாத்³யக்ஷீது³ரஸாக்ஷீவா மந்து³ரா மோத³காவதீ ।
மஞ்ஜூஷிகா மஞ்ஜுரவா மது⁴யஷ்டிர்மதா³வதீ ॥ 144॥
மது⁴மத்தா மதோ³த்³த⁴ஸா மோத³கீ மோத³காவதீ ।
மோத³காஹாரவரதா³ மோதி³ரா மத்³ரிகாவதீ ॥ 145॥
மநோவதீ மாநஸிகீ மேடி²கா மண்டி²காவதீ ।
மைநாகவரதா³ மேதா⁴ மேருஜா மீநகாவதீ ॥ 146॥
யஜ்ஞேஶ்வரீப்ரியா யஜ்ஞப²லதா³ யஜ்ஞகாவதீ ।
யஜமாநப்ரியா யாஜ்ஞயாஜகீ யஜ்ஞகாவதீ ॥ 147॥
யஷ்டிஹஸ்தா யந்த்ரகரீ யாஷ்டிகீ யாஷ்டிகாவதீ ।
யாத³ஸ்பதிஸ்துதா யோக³ஜநநீ ஜநகாவதீ ॥ 148॥
ராத்ரிஞ்சரக்ஷயகரீ ராத்ரேஶ்வரநிஷேவிதா ।
ரோக³கேஹாரிணீ ராவீ ரோலம்பா³ மது⁴ரஸ்வநா ॥ 149॥
ராஜபூஜா ரடாலா ச ரஜஸீ ராஜிலாவதீ ।
ரஜஸ்வலா ரஜோரூபா ரேதிஜா ரேதிலாவதீ ॥ 150॥

லக்ஷ்மிர்லாலாகரீ லோலா லாங்க³லிஶீ லுலாவதீ ।
லாக்ஷ்ரஸப்ரபா⁴லுதா லாங்க³லாயுத⁴ஸேவிதா ॥ 151॥
லலஜ்ஜிஹ்வா ச லோலாக்ஷீ லாஸ்யஹாஸ்ய விசக்ஷணா ।
லம்ப³கேஶாவலீ லம்ப³ரஸநா லம்பி³காவதீ ॥ 152॥
வஶிநீ வம்ஶஜா வம்ஶீ வஸதிர்வஶிகாவதீ ।
ஶார்தூ³லசர்மவஸநா ஶம்பூ³ககலிகாவதீ ॥ 152॥
ஶிர்தூ³லமத்⁴யா ஸாரேஶீ ஶமதா³ ஶமிகாவதீ ।
ஶௌர்யப்ரதா³ஸூரமாதா ஶௌரிகீ ஶௌரிகாவதீ ॥ 153॥
ஷோட³ஶீ ஷோட³ஶகலா ஷட³ங்கா³ ஷோட³ஶாக்ஷரீ ।
ஸதீமாதா ஸத்ரஸாலா ஸாரஸீ ஸரஸாவதீ ॥ 154॥
ஸுரஸங்கா⁴ர்சிதா ஸப்⁴யா ஸபா⁴ஸேவ்யா ஸபா⁴வதீ ।
ஸமஸ்தஸுக² ஸௌபா⁴க்³யா ஸமஸ்த து³ரிதாபஹா ॥ 155॥
ஸமஸ்தஸாத⁴கஸ்துத்யா ஸர்வமங்க³ளதா³யிநீ ।
ஸரோஜிநீத⁴வத்³யோதி:ஸாக³ரைகஸுதாஸுரா ॥ 156॥
ஸுராபாநரஸாலா ச ஸரலா ஸரலாவதீ ।
ஹூஹூப்ரியா ச ஹும் பீ³ஜா ஹரிணீ நயநாஹுதி: ॥ 157॥
ஹோத்ரு’ப்ரியா ஹவ்யப⁴க்ஷ்யா ஹவிஷா ஹவிஷாவதீ ।
ஹாலாஹலப்ரியா ஹோலா ஹலிநீ ஹடிலாவதீ ॥ 158॥
ஹோமமாலா ஹரிப்ரீதா ஹகாராக்ஷரமாத்ரு’கா ।
ஹயுஷா ஹாடகத்³யோதிர்ஹேமகாந்திர்ஹலாவதீ ॥ 159॥
லக்ஷ:ஸ்வரூபா ஸத³ஸச்சிதா³நந்தே³ஶ்வரேஶ்வரீ ।
த³யாவதீ ஸத்யவதீ யஶோவத்யமராவதீ ॥ 160॥
ப்ரபா⁴வதீ த⁴நவதீ க்ரியாவத்யகலாவதீ ।
மோஹவதீ மஹவதீ ஸ்துவந்தீ மல்லிகாவதீ ॥ 161॥
பார்வதீ பாவநவதீ தே³வதா ஶ்ரீத⁴ராவதீ ।
ௐ ஹ்ரீம் ஶ்ரீம் ப்³லூம் ச ப²ட் ஸ்வாஹா பத்³மா பத்³மாவதீஶ்வரீ ॥ 162॥
இதி நாம்நாம் ஸஹஸ்த்ரம் தே கதி²தம் வீரவந்தி³தே ।
ஸமஸ்தமத்ரு’காபூர்ணஸர்வக்ஷது மநோஹரே ॥ 163॥

ஸமஸ்ததிதி²ஸம்புர்ணம் மூலமந்த்ரைகஸாத⁴நம் ।
தே³வி கு³ஹ்யதமம் கு³ஹ்யம் ப⁴வஸாக³ரதாரணம் ॥ 164॥
பாபாபஹம் மஹாபுண்யம் புண்யத³ம் புண்யவர்த⁴நம் ।
ப்³ரஹ்மஹத்யாதி³பாபாநாம் ப்ராயஶ்சித்தப²லப்ரத³ம் ॥ 165॥
ய:படே²த்பாட²யேத்³வாபி ஶ்ராவயேத்³வா ஶ‍்ரு’ணேதி ய: ।
ஸ லக்ஷ்மீபா⁴ஜநம் வீரோ யஶஸ்வீ குலநாயக: ॥ 166॥
தேஜஸ:ஸூர்யஸங்காஶோ யஶஸ: ராக⁴வோபம: ।
வலவாந் வாயுஸத்³ரூ’ஶோ வாகீ³ஶஸத்³ரு’ஶோ கி³ர: ॥ 167॥
நீத்யா பா⁴ர்க³வஸங்காஶோ ஜபேந ச விபூ⁴பம: ।
ஸௌந்த³ர்யேண ஸ்மர:ஸாக்ஷாச்சோ²ப⁴யா ச ஶஶிப்ரப: ⁴ ॥ 168॥
விப⁴வேந ஶிவ:ஸாக்ஷாச்ச்²ரியா வைஶ்ரவணோபம: ।
ப்⁴ரு’ங்கி³ரீஜ்யோபமோ ப⁴க்த்யா ஶௌர்யேணேந்த்³ரோபமோ பு⁴வி ॥ 169॥
ப³ஹுநோக்தேந கிம் தே³வி ஸ ஸாக்ஷாத்³பை⁴ரவோபம: ।
ய: படே²த்³வீரபூஜாயாமாநந்த³ரஸகூ⁴ர்ணித: ॥ 170॥
த³ஶவாரம் த்ரிவாரம் வா ப்ரயோகா³ர்ஹோ ப⁴வேத்து ஸ: ।
ஶ்மஶாநே சக்ரபூஜாயாம் ய: படே²ச்ச²க்திஸந்நிதௌ⁴ ॥ 171॥
ஸ புரஶ்சரணைகஸ்ய ப²லமஶ்நாதி ஸாத⁴க: ।
ய: படே²ச்ச²க்திபோ⁴கா³ந்தே ஜப்த்வா மூலம் த³ஶாம்ஶத: ॥ 172॥
தஸ்ய தத்ர ஶயாநஸ்ய தே³வீ த³ர்ஶநமேஷ்யதி ।
ய: படே²சூ²ந்யஸத³நே மதி³ராநந்த³நிர்ப⁴ர: ॥ 173॥
த்ரிவாரம் த³ஶதா⁴ ஜப்த்வா ஸ ப⁴வேத்³விப⁴வாஸ்பத³ம் ।
ஸர்பம் த்³ரு’ஷ்ட்வா ஜபேந்மூலம் படே²ந்நாமஸஹஸ்ரகம் ॥ 174॥
அஷ்டக³ந்தே⁴ந புண்யேந மாத்ரு’காவேஷ்டிதம் லிகே²த் ।
ரக்ததந்துநிப³த்³த⁴ம் ச லாக்ஷயா பரிவேஷ்டயேத் ॥ 175॥
ஸௌவர்ணேநாத²ஸம்வேஷ்ட்ய பஞ்சக³வ்யேந ஶோத⁴யேத் ।
குமாரீபூஜநம் க்ரு’த்வா தா⁴ரயேந்மூர்த்⁴நி வா பு⁴ஜே ॥ 176॥
யோஷித்³வாமகரேவத்³த்⁴வா புருஷோ த³க்ஷிணே பு⁴ஜே ।

ரணே ரிபூந் ஜயேத்³பீ³ரோ மக⁴வத்துல்பவிக்ரமாந் ॥ 177॥
ஜித்வா ஸமஸ்தத⁴ரணீம் ஸார்வபௌ⁴மோ ப⁴விஷ்யதி ।
வந்தா⁴பி லப⁴தே புத்ராந் ம்ரு’தவத்ஸா சிராயுஷ: ॥ 178॥
காகவந்த்⁴யா பூர்ணக³ர்பா⁴ புத்ரம் ப்ராப்நோதி நிஶ்சிதம் ।
பௌ⁴மவாரே ஜபேத்³வித்³யாம் படே²ந்நாமஸஹஸ்ரகம் ॥ 179॥
ப⁴ஜேத்³ராமாம் ரதாம் தே து லபே⁴த்காமாந்யதே²ப்ஸிதாந் ।
ஸங்க்ராந்தௌ பூ⁴மிகம்பே வா க்³ரஹணே சந்த்³ரஸூர்யயோ: ॥ 180॥
த்ரிவாரம் ஸாத⁴கோ தே³வி படே²ந்நாமஸஹஸ்ரகம் ।
த⁴நவாந் ஜயவாம்ல்லோகே ப⁴வேத்³பை⁴ரவ ஏவ ஸ: ॥ 181॥
ஶ்மஶாநேஷு ஜபேத்³வித்³யாம் படே²த்கவசமுத்தமம் ।
மந்த்ரநாமஸஹஸ்ரம் ச ஸ்தோத்ரம் பரமது³ர்லப⁴ம் ॥ 182॥
இஹலோகேஶ்ரியம் பு⁴க்த்வா பரத்ரேஷ்டம் பத³ம் லபே⁴த் ।
இதி பத்³மாவதீ தே³வ்யா மந்த்ரநாமஸஹஸ்ரகம் ॥ 183॥
ரஹஸ்யம் ஸர்வஸர்வஸ்வம் ஸாராத்ஸாரோத்தமோத்தமம் ।
தத்த்வாத்தத்த்வதமம் கோ³ப்யம் தந்த்ரயந்த்ராலயம் பரம் ॥ 184॥
அதா³தவ்யம் குசைலாய நிந்த³காய து³ராத்மநே ।
வீரலோகைகப்⁴ரஷ்டாய வீரநிந்தா³பராய ச ॥ 185॥
கு³ருப⁴க்திவிஹீநாய பரஶக்திரதாய ச ।
அப⁴க்தாய ந தா³தவ்யம் ந தா³தவ்யம் மஹேஶ்வரி ॥ 186॥
தே³யம் ஶிஷ்யாய ஶாந்தாய தீ³க்ஷிதாய பராத்மநே ।
தஸ்ய வித்தர்தி⁴விப⁴வே போ⁴க³மோக்ஷாதி³ஸித்³த⁴ய: ॥ 187॥
இத³ம் ஸாரம் ஹி தந்த்ராணாம் மந்த்ராணாம் மந்த்ரதத்த்வகம் ।
பத்³மாவதீ ப்ரியதரம் மந்த்ரநாமஸஹஸ்ரகம் ॥ 189॥
கு³ஹ்யம் கோ³ப்யதரம் கோ³ப்யம் கு³ஹ்யாத்³கு³ஹ்யதமோத்தமம் ।
ஸர்வஸ்வம் மே ரஹஸ்யம் மே கோ³பநீயம் ஸ்வயோநிவத் ॥ 190॥
இதி ஶ்ரீதே³வீயமலே தந்த்ரே உமாமஹேஶ்வரஸம்வாதே³ஷடா³ம்நாயப்ரதீ³பிகாயாம்
பத்³மாவதீஸஹஸ்ரநாமஸ்தோத்ரம் ஸமாப்தம் ॥

